
Naradaproktam Shivadharmanuvarnanam

નારદપ્રોક્તં શિવધર્માનુવર્ણનમ્

ધર્મૈર્પારૈઃ વિવિધૈઃ યત્ફલં લભ્યતે જનૈઃ ।
તદીશાર્ચનસમ્પ્રાપ્યં લીલયૈવ ન સંશયઃ॥ ૧॥
ન બહુદ્રવ્યવિલયો  ન હ્યાયાસઃ શિવાર્ચને ।
પ્રાપ્યન્તે વિપુલાન્યેવ વિમલાનિ ફલાન્યપિ॥ ૨॥
બિલ્વપલ્લવમાત્રસ્ય પ્રદાને લિઙ્ગમસ્તકે  ।
યત્ફલં પ્રાપ્યતે તત્તુ ન ધર્માન્તરકોટિભિઃ॥ ૩॥
લિઙ્ગસૃષ્ટિઃ  કૃતા પૂર્વ કરુણાસાગરેણ હિ ।
ત્રિશૂલપાણિના સેયમુત્કૃષ્ટા સૃષ્ટિદ્ભુતા॥ ૪॥
પુરા કૈલાસશિખરે સુખાસીનં મહેશ્વરમ્ ।
હિરણ્યબાહુમીશાનં સ્વર્ણસુન્દરવિગ્રહમ્॥ ૫॥
શરદ્રાકેશ્વરાકારદુકૂલપરિવેષ્ટિતમ્ ।
ઉદારતારહારાણાં વિહારનિકરં પરમ્॥ ૬॥
જટાજૂટતડિત્કોટિનિકટેન્દુકલાધરમ્ ।
રત્નાભરણશોભાભિઃ અભિતઃ પરિવેષ્ટિતમ્॥ ૭॥
ત્રિલોચનં નીલકણ્ઠં સોત્કણ્ઠં ગિરિજાનને ।
અપ્રમેયમનાદ્યન્તં સચ્ચિદાનન્દલક્ષણમ્॥ ૮॥
પરમાનન્દદં શાન્તં મઙ્ગલાનાં  ચ મઙ્ગલમ્  ।
પવિત્રાણાં પવિત્રં ચ દૈવતાનાં ચ દૈવતમ્॥ ૯॥
અપ્રધૃષ્યં ભવં ભીમં જરામરણવર્જિતમ્   ।
મહામૃત્યુઞ્જયં શર્વં મહારુદ્રં પિનાકિનમ્॥ ૧૦॥
ભક્તાનન્દપ્રદં ભવ્યં દિવ્યં વિષવિભૂષિતમ્ ।
સ્મરણેનાપિ ભક્તાનાં સર્વાભીષ્ટપ્રદાયકમ્॥ ૧૧॥

ગૌરીવિહારનિરતં પ્રસન્નવદનં પ્રભુમ્ ।
શમ્ભું વિલોક્ય ગિરિજા પ્રાહ તદ્વામભાગગા॥ ૧૨॥
॥ ઇતિ શિવરહસ્યાન્તર્ગતે નારદપ્રોક્તં શિવધર્માનુવર્ણનં સમ્પૂર્ણમ્॥
-॥ શ્રીશિવરહસ્યમ્ । હરાખ્યઃ તૃતીયાંશઃ । પૂર્વાર્ધમ્ । અધ્યાયઃ ૩૪। ૨૭-૩૮॥

